
Артыкул прысвечаны дзейнасцi Мiжнароднага савета музеяў (ICOM) у якасцi недзяржаўнай прафесiйнай
мiжнароднай арганiзацыi, якая была створана ў 1946 г. Мiжнародны савет музеяў мае ў ЮНЕСКА i пры
Эканамiчным сацыяльным савеце ААН вышэйшы кансультатыўны статус катэгорыi «А». Аўтар матэрыя-
лу паказвае гiстарычны шлях, прайдзены арганiзацыяй, даследуе яе структуру. Асаблiвы акцэнт зроблены на
асноўных накiрунках дзейнасцi ICOM. Найбольш iстотны з iх — гэта праца па каардынацыi ўзаемадзеяння
грамадства i сусветнай прыроднай i культурнай матэрыяльнай i нематэрыяльнай спадчыны. У артыкуле
прысутнiчае даследаванне дзейнасцi Беларускага камiтэта ICOM. Ён быў створаны ў 1999 г. i аб’ядноўвае
цяпер больш за 50 iндывiдуальных членаў. Беларускi нацыянальны камiтэт Мiжнароднага савета музеяў у
якасцi прафесiйнай арганiзацыi разглядаецца як звязкавы элемент у iнтэграцыi айчынных музеяў у iнтэрнацы-
янальную супольнасць музеяў, i разам з тым гэтая арганiзацыя дае магчымасць мiжнароднай грамадскасцi
знаёмiцца з гiсторыка-культурнай спадчынай нашай краiны i яе прыроднымi рэсурсамi.
Ключавыя словы: iнтэграцыя ў музейную супольнасць, адукацыйная палiтыка музеяў, мiжнародная не-
дзяржаўная ўстанова.

The article is devoted to the activity of International museum council (ICOM) as a professional international NGO
which was established in 1946. International council of museums has the supreme counseling status of A category in
UNESCO and UN Economic and social council. The author shows the historic path of the organization, studies its
structure. Stress is made on the main directions of ICOM activity. Most considerable are work on the coordination of
the interaction of the society and world nature and culture material and non material heritage. The article presents the
study of the Belarusian committee of ICOM. It was set up in 1999 and now unites more than 50 individual members.
Belarusian national committee of International council of museums as a professional organization is considered to be
a link in the integration of national museums into the international community of museums and, at the same time,
this organization makes it possible for international public to get acquainted with historical and cultural heritage of
our country as well as its natural resources.
Key words: integration into museum community, educational policy of museums, international NGO.

П ершая спроба наладзiць мiжнароднае
супрацоўнiцтва ў галiне музейнай спра-

вы была зроблена ў 1926 г., калi ў складзе
Лiгi Нацый пры Мiжнародным iнстытуце iн-
тэлектуальнага супрацоўнiцтва было ўтвора-
на Мiжнароднае музейнае бюро. У якасцi ас-
ноўных накiрункаў дзейнасцi бюро вызначалi-
ся: «...наладжванне сувязей i кантактаў памiж
музеямi, падрыхтоўка i правядзенне музей-

ных форумаў, выпрацоўка адзiных стандартаў
музейных каталогаў». У той жа час пачаў вы-
давацца часопiс «Mouseion», а таксама была
надрукавана серыя манаграфiй, прысвечаных
розным праблемам музейнай тэорыi i практы-
кi. Агульнавядомыя намаганнi супрацоўнiкаў
бюро па эвакуацыi мастацкiх калекцый з му-
зеяў Iспанii, ахопленай грамадзянскай вайной
у сярэдзiне 1930-х гг.

Адрас для карэспандэнцыi: e-mail: aguzhalovsky@yahoo.com — А.А. Гужалоўскi

72

Ре
по
зи
то
ри
й В
ГУ



Искусство и культура. — 2011. — №3(3)

У 1946 г., калi Лiга Нацый афiцыйна
абвясцiла аб спыненнi сваёй дзейнасцi, зноў
паўстала пытанне пра мiжнароднае музейнае
супрацоўнiцтва. У тым жа годзе ў Пары-
жы адбылася важная падзея — па iнiцыяты-
ве прэзiдэнта Амерыканскай асацыяцыi му-
зеяў, прафесара мастацтвазнаўства Ч. Хэмлi-
на быў створаны Мiжнародны савет музеяў
(International Council of Museums, альбо ска-
рочана ICOM). На ўстаноўчым сходзе, якi ад-
быўся ў Луўры, прысутнiчалi прадстаўнiкi му-
зейнай грамадскасцi ад чатырнаццацi краiн —
Аўстралii, Бельгii, Бразiлii, Вялiкабрытанii,
Данii, Канады, Нiдэрландаў, Новай Зеландыi,
Нарвегii, ЗША, Францыi, Чэхаславакii, Швей-
царыi, Швецыi. У спадчыну ад Мiжнародна-
га музейнага бюро Мiжнароднаму савету му-
зеяў перайшоў Цэнтр дакументацыi, якi сён-
ня з’яўляецца буйнейшай у свеце спецыялi-
заванай музеязнаўчай бiблiятэкай, а трады-
цыi часопiса «Mouseion» працягнуў часопiс
«Museum». У адрозненне ад свайго папярэд-
нiка, «Museum» не абмяжоўваўся праблема-
тыкай класiчных гiсторыка-мастацкiх музеяў,
але звярнуўся да ўсiх музеяў свету i прад-
стаўнiкоў усiх музейных прафесiй.

Мэта артыкула — стварэнне эксплiка-
цыйнай мадэлi дзейнасцi ICOM i аналiз працэ-
су iнтэграцыi айчынных музеяў у гэтую дзей-
насць.

На першам паседжаннi IСОМ быў пры-
няты статут, згодна з якiм савет вызначаўся
як «мiжнародная няўрадавая ўстанова, якая
прадстаўляе музеi i прадстаўнiкоў музейных
прафесiй i заснаваная для таго, каб спры-
яць выпрацоўцы i распаўсюджванню ведаў у
галiне музеялогii i iншых навуковых дысцып-
лiн, якiя тычацца кiравання i функцыянаван-
ня музеяў» [10]. Тады ж было прынята ра-
шэнне, што ў сваёй практычнай рабоце IСОМ
будзе абапiрацца на сiстэму нацыянальных i
мiжнародных (створаных па прынцыпу пры-
належнасцi iх членаў да пэўнай музейнай пра-
фесii незалежна ад нацыянальнай прыналеж-
насцi) камiтэтаў. У 1946 г. выйшаў у свет пер-

шы нумар перыядычнага бюлетэня «Навiны
IСОМ» на англiйскай i французскай мовах,
якi даваў аператыўную, найбольш важную,
сцiслую iнфармацыю аб жыццi IСОМ i музеяў
свету [8].

Структура i функцыi дзейнасцi
Мiжнароднага савета музееў. Сёння Мiж-
народны савет музеяў мае наступную струк-
туру: прадстаўнiчыя органы, якiя складаюц-
ца з Генеральнай асамблеi, Кансультацыйна-
га камiтэта i Выканаўчага савета, а таксама
адмiнiстрацыйныя органы, да якiх адносяцца
сакратарыят з Дакументацыйным цэнтрам i
рэгiянальныя саюзы. Генеральная асамблея —
гэта пастаянна дзейны выбарны орган, куды
ўваходзяць прадстаўнiкi краiн, якiя найбольш
актыўна ўдзельнiчаюць у рабоце IСОМ. Гене-
ральная асамблея прымае тактычныя рашэн-
нi (найбольш важныя пытаннi стратэгiчнага
характару выносяцца на абмеркаванне Гене-
ральнай канферэнцыi) i забяспечвае iх выка-
нанне. Праз Генеральную асамблею падтрым-
лiваецца сувязь з нацыянальнымi i мiжнарод-
нымi (прафесiйнымi) камiтэтамi. Удзельнiкi
Генеральнай асамблеi фармiруюць сакратары-
ят i iншыя органы, якiя дзейнiчаючаюць пас-
таянна, абiраюць прэзiдэнта, Выканаўчы са-
вет, зацвярджаюць трохгадовы план дзейнасцi
арганiзацыi i яе бюджэт. Агульнае паседжанне
Генеральнай асамблеi адбываецца раз у тры
гады, падчас правядзення Генеральнай кан-
ферэнцыi.

Кансультацыйны камiтэт разглядае най-
больш складаныя праблемы, якiя паўстаюць
у ходзе дзейнасцi IСОМ, ён прапануе канды-
датуры ў Выканаўчы савет. Складаецца Кан-
сультацыйны камiтэт са старшыняў нацыя-
нальных i мiжнародных (прафесiйных) камi-
тэтаў i збiраецца не радзей аднаго разу на год.

Выканаўчы савет кантралюе фармiра-
ванне i дзейнасць усiх структур IСОМ за
выключэннем Генеральнай асамблеi i Кан-
сультацыйнага камiтэта. У асноўным яго чле-
ны займаюцца праблемамi iнфармацыйнага
i фiнансава-тэхнiчнага характару ў перыяд

73

Ре
по
зи
то
ри
й В
ГУ



Гужалоўскi А.А. Мiжнародны савет музеяў

Мал. 1. Эмблема ICOM.

памiж Генеральнымi канферэнцыямi. Выка-
наўчы савет складаецца з прэзiдэнта IСОМ,
старшынi Кансультацый камiтэта, двух вiцэ-
прэзiдэнтаў, скарбнiка i адзiнаццацi сябраў.
Усе яны, за выключэннем старшынi Кансуль-
тацыйнага камiтэта, абiраюцца Генеральнай
асамблеяй на тры гады. Сябры Выканаўча-
га савета сустракаюцца два разы на год. Са-
кратарыят — гэта пастаянна дзейнiчаючы ор-
ган, якi вядзе ўсю дакументацыю, забяспе-
чвае арганiзацыйную дзейнасць, працуе над
паляпшэннем iнфармацыйнага забеспячэння
Генеральнай асамблеi, тэхнiчна забяспечвае
дзейнасць нацыянальных i мiжнародных (пра-
фесiйных) камiтэтаў, распаўсюджвае памiж
iмi iнфармацыю [2].

Найважнейшай падзеяй у жыццi Мiж-
народнага савета музеяў з’яўляецца Генераль-
ная канферэнцыя. Яна адбываецца раз на
тры гады ў час i ў месцы, якiя прызна-
чаюцца Генеральнай асамблеяй. Удзел у Ге-
неральнай канферэнцыi адкрыты для ўсiх
сябраў IСОМ. Работа канферэнцыi будуецца
звычайна па наступнаму плану: справазда-
ча аб дзейнасцi IСОМ, выпрацоўка праграм
яго развiцця, абмеркаванне рэкамендацый па

тэарэтыка-метадычных i практычных пытан-
нях, выбары прадстаўнiчых органаў. Тэма-
тыка генеральных канферэнцый адлюстроў-
вае найбольш актуальныя праблемы музей-
най справы. У якасцi прыкладу можна пры-
весцi тэмы наступных, найбольш важных Ге-
неральных канферэнцый: «Навучанне музей-
нага персаналу» (Нью-Ёрк, 1965), «Навуковае
даследаванне i музей» (Кёльн-Мюнхен, 1968),
«Музей i яго значэнне для сучаснасцi i бу-
дучынi» (Парыж-Грэнобль, 1971), «Музей у
сучасным свеце» (Капенгаген, 1974), «Музей i
культурны абмен — роля музеяў ва ўзаемным
культурным узбагачэннi народаў» (Ленiнград-
Масква, 1977), «Музей у развiваючымся све-
це» (Лондан, 1983), «Музей i будучыня нашай
спадчыны: крык аб дапамозе» (Буэнас-Айр-
эс, 1986), «Музеi: пераасэнсоўваючы межы?»
(Квебек, 1992), «Музеi i грамадства» (Ставан-
гер, Нарвегiя, 1995), «Музей i нематэрыяль-
ная культурная спадчына» (Сеул, 2004).

На працягу апошнiх шасцiдзесяцi гадоў
Мiжнародным саветам музеяў кiравалi такiя
выдатныя асобы, як стваральнiк i iдэолаг эка-
музея Ж.А. Рыўер, антраполаг Я. Ялiнэк, му-
зеёлаг Дж. Люiс i iнш. З 1978 г. дзень 18 мая

святкуецца як Мiжнародны дзень музеяў. У
1986 г. мiжнародная музейная супольнасць ат-
рымала ўласны кодэкс прафесiйнай этыкi.

Апошняя, ХХII Генеральная канфер-
энцыя Мiжнароднага савета музеяў, пры-
cвечаная тэме «Музеi для сацыяльнай гар-
монii», распачалася 7 лiстапада 2010 г. у
Шанхаi, праз тыдзень пасля завяршэння ра-
боты «ЭКСПА-2010». У ёй удзельнiчалi 3
600 чалавек — прадстаўнiкi 122 нацыяналь-
ных i 30 мiжнародных камiтэтаў. Прэзiдэн-
там IСОМ на канферэнцыi быў абраны намес-
нiк Германскага гiстарычнага музея ў Берлiне
Ханс-Марцiн Хiнц.

На канферэнцыi былi абмеркаваны пы-
таннi аб прыярытэце развiцця асабiстых якас-
цей чалавека ў постiндустрыяльным грамад-
стве, неабходнасцi прыняцця сумесных экс-
пертных рашэнняў i новых мадэляў супра-
цоўнiцтва, захавання культурнай спадчыны ў
рэгiёнах пад пагрозай узброеных канфлiктаў,
голаду, клiматычных змен. Эксперты-музеёла-
гi абмянялiся ўяўленнямi i iдэямi аб тым, што
ёсць сацыяльная гармонiя ў кантэксце пом-
нiкаахоўнай дзейнасцi. Большасць з iх пагад-
зiлiся з разуменнем гэтага паняцця як адной
з галоўных стратэгiчных мэт музейнай дзей-
насцi. Асаблiвая ўвага на канферэнцыi была
нададзена этыцы зносiн памiж пакаленнямi
ў рамках музейнай дзейнасцi, прыцягненню
моладзi ў музеi. Актуальнасць тэмы канфер-
энцыi стала прычынай таго, што ў ёй узя-
ла ўдзел максiмальная за ўсю гiсторыю коль-
касць спецыялiстаў розных профiляў. Яны
ўхвалiлi тэму Мiжнароднага дня музеяў на
2011 год («Музеi i памяць»), план стратэгiч-
нага развiцця арганiзацыi на 2011–2013 гг., му-
зейны тэрмiналагiчны слоўнiк. Па вынiках Ге-
неральнай канферэнцыi былi таксама прыня-
тыя два важныя дакументы — «Шанхайская
дэкларацыя аб музеях дзеля гарманiчнага са-
цыяльнага развiцця» i «Хартыя IСОМ аб раз-
настайнасцi». Да найбольш яскравых падзей
у Шанхаi трэба аднесцi Адкрыты форум трох
дзяржаў (Кiтай, Галандыя, Паўднёвая Афры-

ка), кожная з якiх прапанавала ўласны «му-
зейны» спосаб вырашэння сучасных сацыяль-
ных канфлiктных сiтуацый. Упрыгожаннем
канферэнцыi стаў мiжнародны музейны кiр-
маш [11].

Сучасныя накiрункi дзейнасцi.
Мiжнародны савет музеяў побач з такiмi ўжо
традыцыйнымi сферамi дзейнасцi, як наладж-
ванне кантактаў памiж музеямi i музейнымi
супрацоўнiкамi ў сусветным маштабе, абаро-
на культурнай спадчыны, барацьба з неза-
конным гандлем культурнымi каштоўнасцямi,
рэстытуцыя культурных каштоўнасцей, пад-
рыхтоўка музейнага персаналу, распрацоўка
стандартаў прафесiйнай этыкi i iнш., сканцэн-
траваў сваю ўвагу на наступных накiрунках:
• адаптацыя музеяў у зменлiвым свеце, iх фi-

нансавая i iдэалагiчная аўтаномiя як вынiк
укаранення сучаснага менеджменту i мар-
кетынгавых тэхналогiй;

• захаванне культурнай разнастайнасцi ва
ўмовах глабалiзацыi шляхам захавання
нематэрыяльнай спадчыны ў рамках Кан-
венцыi ЮНЕСКА аб ахове нематэрыяль-
най спадчыны (2003 г.) i Сеульскай дэк-
ларацыi Мiжнароднага савета музеяў па
нематэрыяльнай спадчыне (2004 г.);

• развiццё мiжмузейнай iнфармацыйнай
прасторы шляхам стварэння электроннага
архiва Дакументацыйнага цэнтра IСОМ,
якi дзейнiчае пры штаб-кватэры савета ў
сетцы Iнтэрнэт, ажыццяўленне шэрагу рэ-
гiянальных камп’ютарных праектаў, пад-
трымка ўжо створанага вiртуальнага ката-
лога сайтаў музеяў свету.

Cёння ў нацыянальных i прафесiйных
камiтэтах IСОМ аб’яднана больш за 15 ты-
сяч членаў. Кожны музейны супрацоўнiк мо-
жа стаць iндывiдуальным членам IСОМ, кож-
ны музей — калектыўным. Кожны новы член
аўтаматычна далучаецца да свайго нацыя-
нальнага камiтэта i па жаданнi — да мiж-
народнага (прафесiйнага). Кожны член павi-
нен плацiць гадавы ўнёсак, за што атрым-
лiвае правы бясплатнага наведвання музеяў

Мал. 2. Структура ICOM.

краiн — членаў IСОМ, голаса на Генераль-
най канферэнцыi, а таксама на iнфармацый-
нае забеспячэнне ў выглядзе часопiса «Навiны
IСОМ» i выданняў мiжнародных (прафесiй-
ных) камiтэтаў.

Сiстэма Мiжнародных камiтэтаў i
арганiзацый. Мiжнародныя (прафесiйныя)
камiтэты складаюць наступную сiстэму: Ка-
мiтэт па дакументацыi (СIDОС); Камiтэт па
кансервацыi (ICOM-CC); Камiтэт археалогii i
гiсторыi (IСМАН); Камiтэт гiстарычных да-
моў-музеяў (DEMHIST); Камiтэт музеяў зброi
i ваеннай гiсторыi (ICOMAM); Камiтэт музе-
яў музычных iнструментаў (СIМСIМ); Камi-
тэт музеяў натуральнай гiсторыi (NATHIST);
Камiтэт рэгiянальных музеяў (IСR); Камiтэт
музеяў навукi i тэхнiкi (СIМUSET); Камi-
тэт музеяў гiсторыi гарадоў (CAMOC); Ка-
мiтэт музеяў дэкаратыўнага мастацтва i ды-
зайну (ICDAD); Камiтэт унiверсiтэцкiх му-
зеяў (UMAC); Камiтэт музейнай архiтэкту-
ры i тэхнiкi (IСАМТ); Камiтэт музеяў кас-
цюма (IСМСС); Камiтэт егiпталогii (СIРЕG);
Камiтэт музеяў этнаграфii (IСМЕ); Камiтэт
музеяў прыгожых мастацтваў (IСFА); Камi-
тэт музеяў шкла (IGM); камiтэт лiтаратур-
ных музеяў (IСLМ); камiтэт мемарыяльных
музеяў (IC MEMO); камiтэт музеяў грошай

i банкаў (ICOMON); камiтэт музеяў сучас-
нага мастацтва (СIМАМ); камiтэт па абме-
ну выстаўкамi (ICEE); камiтэт па музейна-
му менеджменту (INТЕRСОМ); камiтэт му-
зеялогii (IСОFОМ); камiтэт музейнай бяспекi
(IСМS); камiтэт падрыхтоўкi музейнага пер-
саналу (IСТОР); камiтэт па адукацыi i куль-
турных iнiцыятывах (СЕСА); камiтэт па мар-
кетынгу i грамадскiх сувязях (MPR); камiтэт
аўдыёвiзуальных сродкаў i новых тэхналогiй
(AVICOM).

IСОМ таксама мае свае мiжнародныя
падпарадкаваныя арганiзацыi. Iх сiстэма скла-
даецца з наступных кампанентаў: Мiжнарод-
ная асацыяцыя гiстарычных музеяў (IAMH);
Мiжнародная канфедэрацыя архiтэктурных
музеяў (ICAM); Мiжнародная асацыяцыя му-
зеяў транспарту i камунiкацый (IATM); Мiж-
народная асацыяцыя сельскагаспадарчых му-
зеяў (AIMA); Мiжнародная асацыяцыя му-
зеяў мытнi (IACM); Мiжнародная асацыя-
цыя кiраўнiкоў гаспадарчых службаў музе-
яў (IAMFA); Мiжнародны кангрэс марскiх
музеяў (ICMM); Мiжнародная асацыяцыя
бiблiятэк i музеяў выканаўчых мастацтваў
(SIBMAS); Мiжнародны рух за новую музе-
ялогiю (MINOM); Асацыяцыя музеяў краiн
Брытанскай садружнасцi (CAM); Асацыяцыя

еўрапейскiх музеяў пад адкрытым небам
(AEOM); Асацыяцыя дзiцячых музеяў Еўро-
пы (CMAE) i iнш.

З Мiжнародным саветам музеяў супра-
цоўнiчаюць Мiжнародны цэнтр па вывучэннi,
кансервацыi i рэстаўрацыi культурнай спадчы-
ны (IССRОМ), заснаваны ЮНЕСКА ў 1959 г.
як аўтаномная навуковая мiжурадавая арганi-
зацыя са штаб-кватэрай у Рыме, Мiжнарод-
ны савет па ахове помнiкаў i памятных месц
(ICOMOS), заснаваны ў 1965 г. як адзiная мiж-
народная структура, сканцэнтраваная на вы-
вучэннi i захаваннi архiтэктурнай спадчыны,
а таксама Сусветная федэрацыя сяброў музе-
яў (WFFМ).

Важная падзея ў галiне аховы сусветнай
культурнай спадчыны адбылася ў 1996 г., калi
Мiжнародны савет музеяў (IСОМ), Мiжна-
родны савет архiваў (IСА), Мiжнародны савет
па ахове помнiкаў i памятных месц (ICOMOS)
i Мiжнародная федэрацыя бiблiятэчных аса-
цыяцый i ўстаноў (IFLA) стварылi Мiжнарод-
ны камiтэт Блакiтнага Шчыта (ICBS) для су-
месных дзеянняў па абароне культурнай спад-
чыны, пацярпелай ад ваенных падзей альбо
стыхiйных бедстваў. У наш час разгарнулася
кампанiя па барацьбе з незаконным гандлем
культурнымi каштоўнасцямi. ICOM у супра-
цоўнiцтве з ЮНЕСКА i Iнтэрполам усталя-
валi сталыя сувязi мiж музеямi, палiцыяй i
мытнымi органамi з мэтай спынення кантра-
банднага гандлю помнiкамi [9].

Беларускi камiтэт Мiжнароднага
савета музеяў. Ён быў свораны 11 лютага
1999 г. на канферэнцыi музейных работнiкаў
Беларусi ў Мiнску. Тады ж быў абраны вы-
канаўчы савет створанай грамадскай арганi-
зацыi на чале са старшынёй. Згодна са стату-
там, Беларускi нацыянальны камiтэт «спры-
яе рэалiзацыi праграм Мiжнароднага савета
музеяў у сваёй краiне, а таксама прадстаўляе
iнтарэсы беларускай музейнай супольнасцi ў
Парыжы» [1].

На мiжнародным узроўнi ў 2000 г. дэле-
гацыя Беларускага камiтэта ўдзельнiчала ў

рабоце Выканаўчага савета IСОМ у Парыжы.
У наступным годзе старшыня Беларускага ка-
мiтэта зрабiў паведамленне пра стан музей-
най справы ў Беларусi на XIX Генеральнай
канферэнцыi IСОМ, якая праходзiла ў Бар-
селоне. Акрамя таго, падчас работы канфер-
энцыi было падпiсана пагадненне аб супра-
цоўнiцтве з Нацыянальным камiтэтам IСОМ
Польшчы. Тады ж дэлегацыя Беларускага ка-
мiтэта ўдзельнiчала ў мiжнароднай канферэн-
цыi «Музеi XXI стагоддзя: мiсiя i эканамiч-
ныя мадэлi» у г. Тукумс (Латвiя). У 2004 г.
супрацоўнiкi беларускiх музеяў бралi актыў-
ны ўдзел у рабоце ХХ Генеральнай канферэн-
цыi IСОМ у Сеуле, прысвечанай ахове i вы-
карыстанню нематэрыяльнай гiсторыка-куль-
турнай спадчыны. Вельмi плённым быў мiж-
народны семiнар «Перамяшчэнне межаў —
змены iдэнтычнасцi», арганiзаваны i праведзе-
ны сумесна нацыянальнымi камiтэтамi IСОМ
Беларусi, Лiтвы i Украiны пад эгiдай IСОМ
Еўропы ў Вiльнюсе, Брэсце i Львове ў 2005 г.
У 2010 г. Беларускi камiтэт накiраваў адзна-
чыць свайго прадстаўнiка на ХХII Генераль-
ную канферэнцыю IСОМ у Шанхай.

Беларускi камiтэт IСОМ таксама высту-
пiў арганiзатарам многiх прафесiйных мiжна-
родных i рэспублiканскiх сустрэч у Беларусi.
Сярод iх трэба адзначыць мiжнародны семi-
нар, якi адбыўся ў 2000 г. на базе Полацка-
га Нацыянальнага гiсторыка-культурнага за-
паведнiка пад назвай «Аб’яднаны музей як
адна з форм iснавання рэгiянальнага музея».
У тым жа годзе ў Мiнску адбыўся мiжна-
родны семiнар «Музеi i новыя тэхналогii» з
удзелам расiйскiх i польскiх калег. 2001 год у
жыццi Беларускага камiтэта IСОМ быў пры-
свечаны праблемам адукацыйнай палiтыкi му-
зеяў i мадэрнiзацыi гiстарычных экспазiцый.
Абмеркаванню гэтых праблем было прысвеча-
на некалькi семiнараў i круглых сталоў. Тэ-
ма «Музеi i культурная спадчына як частка
глабальнай iнфармацыйнай прасторы» была
працягнута на мiжнароднай канферэнцыi ў
Мiнску i Полацку ў 2002 г. з удзелам спецы-

ялiстаў з Расii i Германii [4]. У 2005 г. Бела-
рускi камiтэт сумесна з Нацыянальным музе-
ем гiсторыi i культуры Беларусi i пры пад-
трымцы ЮНЕСКА адкрыў Цэнтр прэвенты-
ўнай кансервацыi i правёў Першую школу му-
зейных кансерватараў. У студзенi 2008 г. Бе-
ларускi камiтэт IСОМ сумесна з Нацыяналь-
най камiсiяй Рэспублiкi Беларусь па справах
ЮНЕСКА i пры ўдзеле Пастаяннай камiсii
Палаты прадстаўнiкоў па адукацыi, культу-
ры, навуцы i навукова-тэхнiчнаму прагрэсу,
Мiнiстэрства культуры РБ, Iнстытута дзяржа-
вы i права НАН Беларусi i Iнстытута нацыя-
нальнай бяспекi правёў круглы стол «Пытаннi
ўсебаковай аховы нематэрыяльнай спадчыны
Рэспублiкi Беларусь» [5]. У вераснi 2009 г. па
iнiцыятыве беларускага камiтэта IСОМ пры
падтрымцы аддзела iнфармацыi, культуры i
адукацыi амбасады ЗША адбыўся вiзiт вяду-
чага супрацоўнiка Музейна-бiблiятэчнага iн-
стытута ў Вашынгтоне Ш. Чэры. Нарэшце, у
красавiку 2010 г. у Мiнску пад эгiдай ЮНЕ-
СКА-IСОМ адбылася Рэгiянальная канферэн-
цыя музейных спецыялiстаў краiн СНД пад
назвай «Кiраванне музеем — ХХI стагоддзе»
[7].

Акрамя арганiзацыi i ўдзелу ў семiнарах
i канферэнцыях, Беларускi камiтэт IСОМ пра-
вёў шэраг выставак, сярод якiх найбольшай
папулярнасцю карысталiся «Шкляныя скар-
бы» з удзелам адзiнаццацi беларускiх музе-
яў (1999 г.) i «Беларускiя выявы» (сумесна
з Мазырскiм аб’яднаным краязнаўчым музе-
ем), прысвечаная творчасцi беларускага ма-
стака-керамiста М. Пушкара (2001 г.) [6]. Кож-
ны год Беларускi камiтэт удзельнiчае ў вы-
працоўцы праграмы Мiжнароднага дня му-
зеяў. Рэдакцыйная рада Беларускага камi-
тэта знаёмiць беларускую грамадскасць з леп-
шымi дасягненнямi сусветнай i айчыннай му-
зейнай тэорыi i практыкi праз неперыядыч-
нае выданне «Бюлетэнь Беларускага камiтэта

IКОМ». У 2001 г. у рамках выдавецкай дзей-
насцi камiтэта выйшла з друку даведачнае вы-
данне «Музеi Беларусi: iнфармацыя аб музеях
Мiнiстэрства культуры Беларусi» на беларус-
кай i англiйскай мовах [3].

Заключэнне. Беларускi нацыянальны
камiтэт Мiжнароднага савета музеяў як пра-
фесiйная арганiзацыя з’яўляецца мостам, праз
якi беларускiя музеi iнтэгруюцца ў мiжнарод-
ную музейную супольнасць, а прадстаўнiкi
апошняй знаёмяцца з беларускай гiсторыка-
культурнай i прыроднай спадчынай.

